
SOMOS MÁIS QUE UN PARTIDO, 
SOMOS CAMBRE



ESTIMADOS VECIÑOS E VECIÑAS,

Nesta última lexislatura que está a punto de rematar vivimos unha situación excepcional 
marcada pola covid-19 que nos afectou a todos e a todas a nivel social, laboral e económico. 
Isto obligounos a facer un importante esforzo para poder dar resposta inmediata a todos os 

problemas que xurdiron. Grazas á unidade e á solidariedade de todos e todas, fomos quen de 
superar eses momentos tan difíciles e saír adiante.

Este foi un mandato no que fomos quen de cumprir coa maioría dos obxectivos que nos 
propuxemos ao principio, dando continuidade a un proxecto de goberno que comezou en 

2015 co acceso de UxC ao goberno local. Chegamos cun proxecto serio e de continuidade que 
permitiu a mellora dos equipamentos municipais, o mantemento de camiños, o fortalecemento 

da economía local, pasando pola modernización da nosa administración, traballamos sen 
descanso para facer do noso concello un lugar mellor.

Ademais, comezamos a percorrer un camiño que suporá importantes avances na loita contra 
o cambio climático e a sustentabilidade, promovendo políticas e accións que fomentan un 

modelo de concello máis verde e saudable.

Se ben os obxectivos cumpridos foron moitos, non podo deixar de pasar esta oportunidade sen 
pedir desculpas polo que quedou polo camiño, como ese plan de saneamento que non fomos 

capaces de executar polo momento, pero que, como xa sinalei, segue estando presente no 
programa que guía a acción de goberno de Unión por Cambre.

Por último, quero destacar o alto grao de implicación e participación 
cidadá que conseguimos grazas á creación de novas canles 

de comunicación e á posta en marcha de iniciativas e 
proxectos participativos que permitiron aos veciños e 

veciñas ser parte activa na construción da súa vila.

En definitiva, estou moi orgulloso do que 
conseguimos xuntos e xuntas neste mandato, 

e quero agradecer, en primeiro lugar, aos meus 
compañeiros e compañeiras de goberno o 

traballo feito, ao persoal municipal e, sobre todo, 
aos veciños e veciñas polo seu compromiso 

e colaboración. Xuntos e xuntas seguiremos a 
traballar para facer de Cambre un lugar aínda 

mellor.

Saúdos.

Óscar A. García Patiño
Candidato de UxC e alcalde 

do Concello de Cambre

DECIDÁMOLO 
XUNTOS

PARTICIPACIÓN E ESCOITA ACTIVA

A participación cidadá e o diálogo coas 
asociacións de veciños forman parte do 
ADN de Unión x Cambre. Son dous obxec-
tivos cos que se busca achegar a voz da 
veciñanza ao goberno local. 

Escoitar e atender as necesidades reais 
da cidadanía son dous trazos que forman 
parte da identidade de UxC. Trátase, ade-
mais, de dúas liñas mestras indispensables 
para construír un Cambre mellor para todas 
e todos.

POSTA EN 
MARCHA DO 
WHATSAPP 
MUNICIPAL

ENCONTROS 
CON 

ENTIDADES

APP AVISOS 
CAMBRE

MOSTRA DO 
MOVEMENTO 
ASOCIATIVO

CONSTRUÍNDO UNHA VILA MÁIS HUMANA

PEONALIZACIÓN 
DA FRONTE DO 

CONCELLO

MELLORA DA 
PRAZA EUROPA

PRAZA 
PRIMEIRO DE 

MAIO

CREACIÓN 
DA PRAZA DO 

BALADO

En Unión x Cambre apostamos por un ur-
banismo no que os cidadáns e as cidadás 
sexan o centro. No último mandato, conti-
nuamos desenvolvendo accións urbanísti-
cas para crear máis espazos comúns como 
prazas e zonas peonís para construír unha 
vila centrada nas persoas. 

O obxectivo é fomentar a interacción social 
ao aire libre e garantir unha solución real 
aos retos ambientais e de mobilidade. Trá-
tase de repensar a forma en que entende-
mos o concello, creando un Cambre máis 
habitable e inclusivo. En resumo, trátase de 
construír unha vila para a veciñanza.

O noso obxectivo foi e segue a ser crear 
unha vila que se adapte ás necesidades 
das persoas e non ao revés.

Estamos convencidos de que a nosa estra-
texia urbana é a mellor maneira de construír 
un futuro máis brillante para o noso conce-
llo. A través da dotación de espazos verdes 
e zonas peonís promovemos un Cambre 
centrado nos veciños e veciñas, nun con-
texto de sustentabilidade e mobilidade 
sostible que garanta unha vila habitable e 
inclusiva para todos e todas. 

APERTURA E 
MELLORA DA 

HORTA DO 
CURA

EXPROPIACIÓN 
E ARRANXO 
DO TERREO 
DA FAMILIA 

MOLINA

REMODELACIÓN 
DO PARQUE 

RAMÓN BARBA

BIBLIOTECA 
CENTRAL 

MARÍA PITA

INSTALACIÓNS 
DA OMIX 
DE CASA 

ARRIGADA

PAVILLÓN DE 
ANCEIS

NOVO LOCAL 
DE SERVIZOS 

SOCIAIS

LOCAL VECIÑAL 
DE CELA

CREACIÓN DE NOVOS EQUIPAMENTOS

CASA DO POBO 
DE MEIXIGO

AMPLIACIÓN 
DO LOCAL DE 

ANDEIRO

REFORMA 
INTERIOR DO 

LOCAL DE 
LENDOIRO

ACCESO E 
CONTORNA 

DO LOCAL DE 
SIGRÁS

MELLORA DA REDE DE LOCAIS VECIÑAIS

Unión x Cambre traballou activamente no 
mantemento e coidado dos locais ve-
ciñais municipais. Grazas a esta aposta, 
os espazos están en óptimas condicións 
para o seu uso por parte da veciñanza. 

UxC pon en valor a importancia destes 
locais como lugares de encontro e parti-
cipación social, estimulando, deste xeito, 
unha comunidade forte e unida.

EQUIPAMENTOS DEPORTIVOS DE CALIDADE

O noso partido considera esencial investir 
na construción, mantemento e mellora 
dos espazos deportivos do noso munici-
pio.

En UxC traballamos en colaboración con 
clubs e entidades deportivas para detectar 
as necesidades e demandas dos usuarios 
e usuarias. Desta forma, podemos priorizar 
as actuacións que permitan mellorar os 
recintos e adaptalos ás necesidades dos e 
das deportistas.

CÉSPEDE NO 
CAMPO DE 

BREXO-LEMA

AMPLIACIÓN 
DO COMPLEXO 
DEPORTIVO DA 

BARCALA

MELLORA DOS 
VESTIARIOS 

DO ONCE 
CABALLEROS

NOVAS 
BANCADAS 

NO CAMPO DE 
BREXO- LEMA

IMPULSANDO O DEPORTE

A práctica deportiva é esencial para a saúde 
das persoas, contribuíndo, ademais, a crear 
unha sociedade máis activa e participativa. É 
esencial investir no mantemento e mellora 
dos espazos deportivos públicos, amplian-
do as zonas de exercicio biosaudable e pistas 
calistenia. Actualmente, hai 11 áreas destas 
características no termo municipal. 

Apostouse e apóstase pola promoción do 
deporte base e o fomento da práctica de-
portiva entre a poboación infantil e xuvenil. 
Puxéronse á disposición dos clubs deportivos 
locais subvencións e axudas económicas 
coas que desenvolver as súas actividades. 

PECHE DA 
PISTA DO 
SOUTO

PECHE DA 
PISTA DE 

SANTA MARÍA 
DE VIGO

PISTA DE 
CALISTENIA EN 

CAMBRE

ARRANXO 
INTEGRAL DA 
PISTA DO W.F. 

FLÓREZ

MELLORA DA SEGURIDADE VIARIA

NOVA
ROTONDA
EN FRAIZ
(AC-214,
DP-1703)

MELLORA NA 
ROTONDA 
DE CATRO 
CAMIÑOS

ROTONDA DA 
ROCHA

RADARES 
DISUASORIOS 

DE
VELOCIDADE

Durante estes catro anos, tomáronse medidas 
importantes para mellorar a seguridade viaria. 
Leváronse a cabo numerosas actuacións de 
mellora de estradas, rúas e pasos de peóns. 
Instaláronse sinalizacións e puxéronse en 
marcha dispositivos de seguridade e cam-
pañas de prevención para concienciar sobre 
a importancia de respectar as normas de 
tráfico. 

Grazas á colaboración coas administracións 
competentes, lográronse acordos para realizar 
obras en vías da súa competencia,  algunhas, 
demandas históricas da cidadanía. 

PASO DE PEÓNS 
REGULADO NA 

BARCALA

PROTAGONISMO PARA OS PEÓNS

Na aposta de UxC por situar os peóns nunha 
posición prioritaria, desenvolvemos actua-
cións para aumentar o número de metros 
de beirarrúas.

Actuouse na construción de beirarrúas e 
na ampliación e reordenación das exis-
tentes. Ademais, continuouse coa insta-
lación de pasos de peóns elevados, que 
contribúen a que os coches respecten a 
prioridade dos peóns.

Grazas a todos estes traballos, seguimos 
avanzando cara a un concello máis seguro 
e amigable para os peóns. 

SENDA PEONIL 
NA AC-214 
(A XIRA E A 
CASILLA)

BEIRARRÚAS 
ESTRADA 
CAMBRE-
O TEMPLE

BEIRARRÚAS 
EN PRAVIO

PASO DE 
PEÓNS E 

BEIRARRÚAS 
NA ESTRADA DA 

ESTACIÓN

Grazas ao traballo conxunto da Asociación de Veciños de Sigrás e do goberno local, a Xunta construíu 
as beirarrúas da Xira e A Casilla, facendo realidade unha demanda histórica da veciñanza e de UxC

MAPA DE CAMIÑOS

O TEMPLE

CAMBRE

CELA

PRAVIO
CECEBRE

BRIBES

BREXO-LEMA

VIGO

ANDEIRO

ANCEIS
SAN

LOURENZO

SIGRÁS

NÚMERO DE QUILÓMETROS ASFALTADOS:

29,62 KM 

INVESTIMENTO TOTAL:

1.274.771,14 M€

ACONDICIONAMENTO POR RAÍCES
AFIRMADO EN AGLOMERADO

AFIRMADO EN SABURRA
APERTURA E LIMPEZA

ENTUBADO GABIAS
NOVA SENDA PEONIL

PLAN DE MELLORA DE ESTRADAS E CAMIÑOS

CAMIÑO EN 
SEOANE

CAMIÑO NO 
CEPAL

CAMIÑO DA 
TORRE

SAN LOURENZO

SENDA E DIQUE 
EN CELA

Durante estes catro anos desenvolveuse un amplo plan de mellora de camiños e estradas municipais. 
O plan contou cun investimento de máis dun millón de euros e supuxo a mellora de máis de 70 
estradas e camiños municipais. Realizaouse un grande esforzo para que as vías do noso concello sexan 
seguras e accesibles para todos os seus habitantes.

Realizamos diversas accións, como o arranxo de danos no firme, a renovación de pavimentos, per-
filado de cunetas e canalizacións, eliminación de raíces ou a mellora da sinalización. Ademais, 
tamén se incluíron novos camiños ao inventario municipal para garantir unha mellor conexión entre as 
diferentes zonas do concello.

Grazas a todo este traballo, agora contamos cunha rede de estradas e camiños municipais mellorada, 
que permite unha mellor mobilidade e seguridade para todos. Seguiremos traballando para asegurarnos 
de que as estradas do noso concello sexan sempre seguras e accesibles para a veciñanza. 

REXENERACIÓN DAS ZONAS URBANAS

Durante este mandato, impulsamos un 
ambicioso plan de rexeneración das zo-
nas urbanas do municipio: O Temple, A 
Barcala e Cambre, coa atención especial 
na mellora do mobiliario urbano e a or-
ganización das prazas de aparcadoiro. 
Realizamos importantes investimentos na 
renovación das beirarrúas, potenciando 
as zonas peonís sobre as de tráfico roda-
do. Tamén renovamos e ampliamos o mo-
biliario urbano, colocando novos bancos, 
papeleiras e farois. 

Ademais das melloras no mobiliario 
urbano e a organización do espazo pú-
blico, tamén realizamos un importante 
investimento na plantación de árbores 
nas zonas urbanas. Plantamos un gran 
número de especies autóctonas, tanto en 
beirarrúas como en parques e prazas, co 
obxectivo de mellorar a calidade do aire, 
regular a temperatura e crear espazos 
verdes de lecer para os veciños e veciñas.

Renovamos a iluminación pública, coa 
instalación de novos sistemas LED que 
melloran a eficiencia enerxética e a segu-
ridade cidadá. 

BEIRARRÚAS E 
APARCADOIROS 

NA N-VI

RÚA
POLÍGONO

RÚA ANXEL 
FOLE

RÚA
ESTANQUE

REXENERACIÓN DAS ZONAS URBANAS

RÚA MARÍA 
MARIÑO

RÚAS 
POLÍGONO E 
FRANCISCO 

AÑÓN

BEIRARRÚAS 
NO BLOQUE 3 
(A BARCALA)

REORDENACIÓN 
RÚA RÍO SIL

MELLORA NA 
RÚA TEMPLE

RÚA ANTÓN 
FRAGUAS

ESPAZOS DE LECER PARA A INFANCIA

Nos últimos anos realizouse un investimen-
to importante na renovación dos parques 
infantís do municipio, xa que se actuou en 
máis de dez zonas de xogo. As actuacións su-
puxeron unha mellora dos espazos, apostando 
pola saúde e o benestar dos nenos e nenas. 

Executouse un plan de mellora que incluíu 
traballos nas áreas da praza da Ría, Casa das 
Palmeiras, Francisco Rodríguez, Fernando 
Buesa, O Valado, Barcala leste, A Balastreira, 
A Pitona, Altamira, Bribes, José Luis Caso 
Cortines, Manuel Lugrís, Miguel Ángel Blanco, 
O Souto, A Barcala, Pravio, San Lourenzo e 
Rosalía de Castro.

PARQUE 
INFANTIL 
MANUEL 
LUGRÍS

PARQUE 
INFANTIL DE 

ANCEIS

PARQUE 
INFANTIL DE 
BREXO-LEMA

PARQUE 
INFANTIL 
OESTE DA 
BARCALA

APOSTA POLO PATRIMONIO DE CAMBRE

MELLORA DO 
CRUCEIRO DE 

SIGRÁS

Unión x Cambre apostou polo patrimonio 
histórico e natural, que forma parte da 
nosa identidade e inflúe no desenvolve-
mento da economía local. 

Realizamos un importante investimento na 
sinalización dos lugares, arranxamos e abri-
mos novas sendas e camiños e coidamos 
do paseo do río Mero. 

Restauramos bens patrimoniais como os 
cruceiros e puxemos en valor o Camiño 
Inglés co arranxo de tramos do trazado e a 
instalación de puntos informativos, como o 
da reitoral de Sigrás.

PASO DE 
LONDRAS EN 

CECEBRE

PASEO 
FLUVIAL POR 

PEIRAIO

SINALIZACIÓN 
DE LUGARES

PUNTO 
INFORMATIVO 

DO CAMIÑO 
INGLÉS EN 

SIGRÁS

APOSTA POLA CULTURA, TRADICIÓN E CIENCIA

CROMÁTICO 
MURAL FEST 

2022

Temos un compromiso coa cultura, a tra-
dición e a ciencia. Proba diso foi a consoli-
dación de eventos como o Rock in Cambre, 
un dos grandes festivais gratuítos do xénero, 
o Cromático Mural Fest con relevancia in-
ternacional, ou a Galaicoi, para poñer en 
valor o noso patrimonio. A Open Science, á 
que cada ano asisten máis mozos e mozas 
de todo o mundo, é outro caso de éxito. 

O Entroido Pequeno, considerado como o 
Entroido pequeno máis grande do mundo, 
contou cun importante impulso, crecendo 
en participantes e visitantes. 

ENTROIDO 
PEQUENO MÁIS 

GRANDE DO 
MUNDO 2023

1.ª EDICIÓN 
DO ROCK 

IN CAMBRE 
INFANTIL

ROMARÍA 
CASTREXO-

ROMANA 
GALAICOI 2022

FEIRA DE 
CIENCIA OPEN 
SCIENCE 2022 

CARA A UN CONCELLO MÁIS SUSTENTABLE

Os avances nunha xestión máis sustentable 
están no ADN de UxC desde o seu nace-
mento. Nestes últimos anos lográronse 
importantes avances que farán de Cam-
bre un concello máis verde.

A liña de traballo pasou por destinar esforzos 
na procura de axudas para o desenvolvemen-
to de proxectos e programas que contribuí-
sen  á sostibilidade enerxética. Acadáronse 
axudas europeas e nacionais como as do 
IDAE e o PIREP.

En paralelo, desenvolvéronse accións que 
están facendo de Cambre un concello máis 
sustentable. Destacan a substitución de 
coches de combustión por eléctricos, 
a plantación de máis de 200 árbores en 
zonas urbanas, o impulso dunha auditoría 
da xestión do ciclo da auga para comezar 
a prestar o servizo desde o Concello ou a 
incorporación de cláusulas medioambien-
tais na contratación. 

Estas iniciativas están convertendo a Cam-
bre nun concello sostible, independente e 
respectuoso co medio ambiente. Todo gra-
zas á aposta por políticas que buscan a au-
tosuficiencia enerxética e o aproveitamento 
dos recursos naturais.

PUNTOS DE 
ARRANXO DE 
BICICLETAS

NOVA 
SINALIZACIÓN 
NO PASEO DO 

RÍO MERO

NOVOS 
VEHÍCULOS 
ELÉCTRICOS

PLANTACIÓN 
DE ÁRBORES 
NAS ZONAS 
URBANAS

CARA Á INDEPENDENCIA ENERXÉTICA

Unión x Cambre promoveu que o Concello de Cambre concorrese ás axudas do Programa de Impulso 
á Rehabilitación de Edificios (PIREP), presentando tres propostas cun orzamento total superior aos 5 
millóns de euros. Finalmente, o Concello resultou beneficiario dunha axuda de 1,6 millóns de euros 
para executar a rehabilitación integral arquitectónica e enerxética do pavillón dos Campóns.

Con esta axuda o Concello fará un cambio tanto funcional como estético na instalación deportiva, 
a máis antiga do municipio. Deste xeito, a iniciativa servirá para instalar unha planta fotovoltaica na 
cuberta da dependencia composta por 600 placas solares. 

Esta instalación producirá enerxía suficiente para cubrir o consumo do pavillón e dos edificios situa-
dos a menos de medio quilómetro:  

Escola de Música Sementeira Cambre

Base de Protección Civil ‘David Pisani’

Oficina Municipal de Información 
Xuvenil (Casa Arrigada)

Local social de Sigrás

CEIP Gonzalo Torrente Ballester

PROXECTO 
PIREP OS 
CAMPÓNS

UNHA ILUMINACIÓN VIARIA MÁIS EFICIENTE

Grazas á obtención dunha axuda do Institu-
to para a Diversificación e Aforro da Enerxía 
(IDAE) de case 1,5 millóns de euros, o Con-
cello acometeu, no 2022, a substitución de 
máis de 2.000 puntos de luz en Cambre, A 
Barcala, O Temple e o polígono industrial 
do Espírito Santo con novas luces con tec-
noloxía LED.

Os farois, ademais de supoñer unha gran 
redución do consumo eléctrico municipal, 
están equipados cunha avanzada tec-
noloxía de telexestión, polo que permiti-
rán dar un servizo moito máis eficiente e 
intelixente. Estes elementos posibilitarán, 
ademais, a monitorización do estado e os 
consumos da iluminación.

Entre os beneficios que suporá este sis-
tema destacan a mellora na detección e 
control de avarías en tempo real. Así mes-
mo, esta tecnoloxía podería empregarse, 
no futuro, para a xestión doutros servizos 
como a recollida de lixo, a auga ou mesmo a 
prestación dunha rede wifi. Esta tecnoloxía 
permitirá alcanzar os obxectivos de facer de 
Cambre un territorio intelixente.

RECREACIÓN 
DO SISTEMA DE 
TELEXESTIÓN

UN TERRITORIO INTELIXENTE

Os territorios intelixentes son aque-
les que usan os seus propios recursos 
e a tecnoloxía para crear ecosistemas 
innovadores de desenvolvemento 
sostible. Deste xeito, poden xestionar 
eficientemente as infraestruturas e 
ofrecer novos servizos aos cidadáns e 
ás cidadás, creando emprego, impul-
sando o emprendemento e atraendo 
talento.

REGULAMENTOS MUNICIPAIS

FASE 
EXPOSICIÓN 
PÚBLICA DO 

PXOM

A aprobación inicial do primeiro Plan Xeral de Ordenación Municipal do Concello de Cambre é un 
dos fitos máis importantes do último mandato. Trátase dun documento clave para situar Cambre na 
posición que merece dentro da comarca. Este plan representa unha débeda histórica do Concello 
coa veciñanza e a súa aprobación supón un paso importante cara a unha xestión máis eficiente e 
transparente do territorio.

O Plan Xeral é unha ferramenta fundamental para planificar o futuro do concello, ordenar o territorio, 
garantir a protección dos valores patrimoniais, culturais e medioambientais, así como para  establecer 
as bases para un desenvolvemento sostible e equilibrado. 

A aprobación inicial é un primeiro paso, pero aínda queda moito por facer para acadar unha xestión 
urbanística e territorial responsable que garanta a mellora da calidade de vida dos veciños e veciñas 
de Cambre. E ese é o compromiso de UxC. Entre as liñas mestras deste documento de planeamento, 
destacan as seguintes: 
 

O goberno liderado por Unión x Cambre, coa finalidade de mellorar o benestar dos veciños de Cam-
bre, impulsou tamén varias iniciativas lexislativas e reguladoras. Entre elas, destacan a aprobación  da 
nova ordenanza de protección contra a contaminación acústica ou a modificación da ordenanza fiscal 
reguladora do ICIO, que incorpora bonificacións do 50 % ás empresas que instalen placas solares.

Potenciación do 
patrimonio natural e 
cultural, cun catálogo 
con 421 elementos 
protexidos

Aposta polo tren e a 
creación da Rolda de 
Cambre e do Bypass 
de Anceis para des-
conxestionar o tráfico

Previsión de ata tres 
procesos de am-
pliación do polígono 
industrial do Espírito 
Santo 

Máis de 71 hectáreas 
de zonas verdes. Con-
solidación do parque 
da Vila de Cambre e 
do fluvial na Telleira

MODERNIZACIÓN DO CONCELLO

Unión x Cambre impulsou a modernización 
e transformación do Concello, levando a 
cabo diversas accións para mellorar a efi-
ciencia e a transparencia. 

Renovamos a páxina web, facilitando a 
información e acceso aos servizos. Im-
plantamos un sistema de cita previa, me-
llorando a atención ao público e axilizando 
xestións. Puxemos en marcha un sistema 
de pago de taxas por TPV simplificando 
os cobros. Conseguiuse financiamento 
europeo para desenvolver unha plataforma 
automatizada de tramitación de subven-
cións municipais. 

De cara a impulsar a extensión de fibra óp-
tica, estase a monitorizar o cumprimento 
das instaladoras, reportando atrasos ao 
Ministerio. Así mesmo, iniciouse un plan de 
reemprazo das instalacións de cobre por 
outras de fibra nas dependencias munici-
pais.

Ademais, brindamos apoio e asesora-
mento á cidadanía e ás empresas, promo-
vendo a tramitación en liña e impulsando 
a súa adopción. Para conseguilo, temos en 
marcha unha formación dixital para capa-
citar a veciñanza no manexo de móbiles e 
tabletas.

IMPLANTACIÓN 
DA CITA PREVIA

CAMBRE 
DISPÓN DE 

VARIAS APPS 
MÓBILES

NOVA 
PÁXINA WEB 
MUNICIPAL



@unionporcambre

@unionxcambre

Unión Por Cambre


